
ᐱᖁᔭᖅ ᐋᖅᑭᒋᐊᕈᑕᐅᔪᖅ ᖃᐅᔨᓴᕐᑏᑦ ᐱᖁᔭᖓᑦ 
(ᐊᖏᖅᑕᐅᔪᖅ ᔫᓂ 09, 2011) 

 
ᑕᐃᒪ, ᓄᓇᕗᑦ ᑲᒥᓯᓇᖓᑦ, ᐊᑐᕐᓗᓂ ᒪᓕᒡᓗᓂᓗ ᐅᖃᐅᔾᔭᐅᓂᕆᔭᖓᓂᒃ ᐊᒻᒪ 
ᐊᖏᖅᑕᐅᓯᒪᓗᓂ ᒪᓕᒐᓕᐅᖅᑎᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:  
 
1. ᑖᒃᑯᐊ ᖃᐅᔨᓴᕐᑏᑦ ᐱᖁᔭᖓᑦ ᐋᖅᑭᒋᐊᕐᑕᐅᕗᖅ ᐆᒧ ᐱᖁᔭᒧᑦ.  
 
2. ᑎᑎᖃᕐᑕᖓᓂ 2(b) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᑎᒃ "ᓄᓇᑦᓯᐊᒥ ᐱᖁᔭᖓ 
(ᑲᓇᑕᒥ)" ᐊᒻᒪ ᐊᓯᑦᔨᕐᑕᐅᑦᓗᓂ "ᐃᓚᑲᓐᓂᖓ 51(1) ᑕᕙᓂ ᓄᓇᕗᒥ ᐱᖁᔭᖓ 
(ᑲᓇᑕᒥ)".  
 
3. ᐅᑯᐊ ᐃᓚᒋᐊᕈᑕᐅᕗᑦ ᑭᖑᖓᒍᑦ ᐃᓚᖓᑕ 2:  
 
ᑎᒃᑯᐊᕐᓯᓂᖅ ᖃᐅᔨᕐᓴᕐᑎᒧᑦ ᐅᖃᐅᑦᔨᒋᐊᕐᑎᒥᒃ  
2.1. (1) ᑖᓐᓇ ᒥᓂᔅᑕ ᑎᒃᑯᐊᕐᓯᔪᓐᓇᕐᐳᖅ ᑭᓇᑐᐃᓐᓇᕐᒥᒃ ᐃᖅᑲᓇᐃᔭᕐᑎᒥᒃ 
ᐅᖃᐅᔨᒋᐊᕐᑎᐅᓂᐊᕐᓗᓂ ᖃᐅᔨᓴᕐᑎᓄᑦ ᓄᓇᕗᒥ.  
 
ᐱᔪᓐᓇᕐᓂᖏᑦ ᐊᒻᒪ ᐱᓕᕆᐊᕆᔭᕆᐊᓕᖏᑦ ᑖᑦᓱᒪ ᐅᖃᐅᑦᔨᒋᐊᕐᑎᐅᑉ ᖃᐅᔨᓴᕐᑎᒧᑦ  

(2) ᑖᓐᓇ ᐅᖃᐅᑦᔨᒋᐊᕐᑎᐅᑉ ᖃᐅᔨᓴᕐᑎᒧᑦ, ᑭᒐᕐᑐᐃᕗᖅ ᒥᓂᔅᑕᒥᒃ, 
ᐱᓕᕆᐊᖃᕐᑐᒥᒃ ᐊᐅᓚᑦᓯᓂᕐᒧᑦ ᐱᖁᔭᖓᓂᒃ ᓄᓇᕗᑦ ᐊᒻᒪ ᐱᑦᔪᑎᖃᕐᓱᓂ ᐊᒻᒪ 
ᐱᔪᓐᓇᕐᓂᖃᕐᓗᓂ ᐊᒻᒪ ᐊᐅᓚᑦᓯᔨᐅᓂᐊᕐᓗᓂ ᑕᐃᒪᓐᓇᓴᐃᓐᓇᖅ ᒥᓂᔅᑕᐅᑉ 
ᐱᔪᓐᓇᕐᓂᖏᑦ ᐊᑐᕐᓗᒋᑦ ᐅᓇ ᐱᖁᔭᖅ ᒪᓕᒃᓗᒍ.  
 
ᑭᒃᓕᖃᕐᓂᖓ  

(3) ᐃᓚᑲᓐᓂᖓ (2) ᐃᓕᖓᓂᖃᖏᓚᖅ ᐱᔪᓐᓇᕐᓂᖏᓐᓄᑦ ᒥᓂᔅᑕᐅᑉ ᒪᓕᒃᓗᒍ 
ᐃᓚᖓ 8 ᑕᕙᓂ ᐱᖁᔭᒥ.  
 
ᑎᒃᑯᐊᕐᑕᐅᓂᖓ ᖃᐅᔨᓴᓂᕐᒧᑦ ᐊᐅᓚᑦᓯᔨᐅᓂᐊᕐᑑᑉ  
2.2. (1) ᑖᓐᓇ ᒥᓂᔅᑕ ᑎᒃᑯᐊᕐᓯᔪᓐᓇᕐᐳᖅ ᑭᓇᑐᐃᓐᓇᕐᒥᒃ ᐃᖅᑲᓇᐃᔭᕐᑎᐅᓂᐊᕐᑐᒥᒃ 
ᖃᐅᔨᓴᕐᓂᕐᒧᑦ ᐊᐅᓚᑦᓯᔨᐅᓂᐊᕐᑐᒥᒃ ᓄᓇᕗᒥ.  
 
ᐱᔪᓐᓇᕐᓂᖏᑦ ᐊᒻᒪ ᐱᓕᕆᐊᕆᒋᐊᖃᕐᑕᖏᑦ ᖃᐅᔨᓴᕐᓂᕐᒧᑦ ᐊᐅᓚᑦᓯᔨᐅᑉ  

(2) ᑖᓐᓇ ᖃᐅᔨᓴᕐᓂᕐᒧᑦ ᐊᐅᓚᑦᓯᔨ, ᑎᑎᕋᕐᕕᒥ ᐃᖅᑲᓇᐃᔭᕐᓗᓂ, ᑖᓐᓇ 
ᑐᖏᓕᖓ ᖃᐅᔨᕐᓴᓂᕐᒧᑦ ᖃᐅᔨᒪᔨᑕᐅᔪᖅ ᐊᒻᒪ ᖃᐅᔨᓴᕐᑐᓂᕐᒧᑦ ᐊᐅᓚᑦᓯᔨᐅᔪᖅ 
ᐱᔪᓐᓇᕐᓂᖃᕐᓂᐊᕐᐳᖅ ᐊᒻᒪ ᐱᓕᕆᐊᖃᕐᓗᓂ ᖃᐅᔨᓴᕐᓂᕐᒧᑦ ᖃᐅᔨᒪᔨᑕᐅᓂᕐᒥᒃ ᑖᓐᓇ 
ᖃᐅᔨᓴᕐᓂᕐᒧᑦ ᖃᐅᔨᒪᔨᑕᐅᔪᖅ ᐋᓐᓂᐊᓂᕐᐸᑦ, ᐅᕙᓪᓘᓐᓂᑦ ᐱᔪᓇᖏᑦᔪᑎᖃᕐᐸᑦ.  

ᖅᑭᕐᓯᖃᑦᑕᕐᓂᖅ  
2.3.  ᑭᓇᑐᐃᓐᓇᖅ ᑐᓂᓯᔭᕆᐊᓕᒃ ᑐᓴᕐᑕᐅᔭᕆᐊᓕᒃᒥᒃ, ᑐᓴᒐᒃᓴᓂᑦ, 
ᐅᓂᑳᓕᐊᖑᓯᒪᔪᓂᒃ ᐅᕙᓘᓐᓃᑦ ᖃᐅᔨᒋᐊᕈᑎᒃᓴᓂᒃ ᑖᑦᓱᒧᖓ ᖃᐅᔨᕐᓴᕐᓂᕐᒧᑦ 
ᐅᖃᐅᔨᒋᐊᕐᑎᒧᑦ ᐅᕙᓘᓐᓃᑦ ᐊᐅᓚᑦᓯᔨᒋᔭᐅᔪᒧᑦ.  
 
4. ᐃᓚᑲᓐᓂᖓ 3(2) ᐲᖅᑕᐅᕗᖅ ᐊᒻᒪ ᐅᑯᓄᖓ ᐊᓯᑦᔨᕐᑕᐅᑦᓗᓂ:  
 
ᖃᖓᒃᑯᑦ ᐱᔪᓐᓇᐅᑎᒥᒃ ᑐᓂᓯᓇᔭᕐᓂᖅ  
 (2) ᑖᓐᓇ ᒥᓂᔅᑕ ᑐᓂᓯᓇᔭᕐᑐᖅ ᐱᔪᓐᓇᐅᑎᒥᒃ ᐊᕐᕌᒎᑉ ᐃᓗᐊᓂ ᓇᓕᖃᖓᓂᒃ 
ᑐᒃᓯᕋᐅᑎᐅᑉ ᐱᔪᓐᓇᐅᑎᑖᕆᔭᒥ: ᑭᓯᐊᓂ  

(a) ᐃᓱᒪᒋᔭᖓ ᒪᓕᒃᓗᒍ ᒥᓂᔅᑕᐅᑉ, ᑖᓐᓇ ᖃᐅᔨᓴᕐᑕᐅᔪᒪᔪᖅ 
ᓱᕋᐃᔪᓐᓇᕐᐸᑦ ᐅᕙᓘᓐᓃᑦ ᐊᒃᑐᐃᓂᐊᕐᐸᑕ ᐊᕙᑎᒥᒃ ᓄᓇᕗᒥ; 
ᐊᒻᒪ  

(b) ᑖᓐᓇ ᒥᓂᔅᑕ ᐊᑐᐃᓇᕈᐃᒋᐊᓕᒃ ᑎᑎᕋᕐᓯᒪᔪᒥᒃ ᐱᑦᔪᑕᐅᔪᓂᒃ.  
 
5. ᑖᒃᑯᐊ ᐃᓗᐊᓃᑦᑐᑦ ᐅᖃᐅᓯᕆᔭᐅᓯᒪᔪᑦ ᑎᑎᖃᕐᑕᖓᓂ 1 ᑕᕙᓂ 
ᓇᓗᓇᐃᔭᐅᑎᖓᓂ ᐆᒪ ᐱᖁᔭᐅᑉ ᐋᖅᑭᖏᐊᕐᑕᐅᕗᖅ ᐱᖅᑕᐅᑦᓗᑎᒃ ᐅᖃᐅᓯᕐᑕᖏᑦ 
ᑕᕙᓂᑦᓴᐃᓐᓇᖅ ᑎᑎᖃᕐᑕᖓᓂ 2 ᐊᒻᒪ ᐊᓯᑦᔨᕐᑕᑦᓗᑎᒃ ᐅᖃᐅᓯᕐᓄᑦ 
ᑕᕙᓂᑦᓴᐃᓐᓇᖅ ᑎᑎᖃᕐᑕᖓᓂ 3.  
 

ᐱᒋᐊᕐᓂᒃᓴᖓ  
 
6.  ᓇᑦᓕᐊᑐᐃᓐᓇᖅ ᐱᔪᓐᓇᐅᑎ ᑐᓂᔭᐅᓯᒪᑎᑦᓗᒍ, ᒪᓕᒃᓗᒍ ᑕᓐᓇ 
ᖃᐅᔨᓴᕐᑎᓄᑦ ᐱᖁᔭᖓᓂ, ᐊᐅᓚᑦᓯᓂᕐᒧᑦ ᐊᑐᐊᒐᖏᓐᓂᒃ, N.W.T. Reg. 174-96, 
ᑕᐃᒪᓐᓇᓴᐃᓐᓇᖅ ᓄᓇᕗᒥ ᐃᓕᖓᓗᓂ ᐃᓚᖓᓂ 29 ᑕᕙᓂ ᓄᓇᕗᑦ ᐱᖁᔭᖓᓂ 
(ᑲᓇᑕᒥ), ᒪᓕᒃᓗᒋᑦ ᑖᒃᑯᐊ ᐊᑐᓕᕐᑎᑕᐅᓂᐊᕐᑎᑦᓗᒍ ᑖᓐᓇ ᐅᕙᓘᓐᓂᑦ ᑖᒃᑯᐊ 
ᐊᐅᓚᑕᐅᓂᖏᓐᓄᑦ ᐊᑐᐊᒐᖏᑦ, ᐋᖅᑭᒃᑕᐅᓯᒪᕗᖅ ᐊᑐᐊᒐᒃᑯᑦ  ᓇᓴᐅᑎᖃᕐᓱᓂ R-
005-2009, ᐊᑐᓕᑎᑕᐅᓚᐅᕐᑎᓐᓇᒍ ᐅᓇ ᐱᖁᔭᖅ ᑖᓐᓇᓗ ᓇᓗᓇᐃᒃᑯᑕᕆᕙ 
ᐊᑐᓕᕐᑎᑕᐅᓂᐊᕐᓂᖓᓄᑦ.  

 ᓇᓗᓇᐃᔭᐅᑎᖏᑦ  (ᐃᓚᖓ 5) 
 

ᐋᖅᑭᒋᐊᕐᑕᐅᑦᔪᑎᖏᑦ ᐅᖃᐅᓯᖅ ᐅᖃᐅᓰᑦᓗ 
ᐲᖅᑕᐅᔪᑦ  

ᐅᖃᐅᓯᖅ ᐅᖃᐅᓰᑦᓗ 
ᐊᓯᑦᔨᐅᑕᐅᔪᑦ  

• ᐃᓚᖓ 2; 
• ᐃᓚᑲᓐᓂᖓ 3(1) 

"ᓄᓇᐃᑦ" "ᓄᓇᕗᑦ" 

• ᐃᓚᑲᓐᓂᖓ 3(1); 
• ᐃᓚᑲᓐᓂᖏᑦ 4(1), (2); 
• ᑎᑎᖃᕐᑕᖓ 5(1)(b); 
• ᐃᓚᑲᓐᓂᖓ 5(2); 
• ᐃᓚᖓ 6 

"ᑲᒥᓴᓇ" "ᒥᓂᔅᑕ" 

• ᐃᓚᑲᓐᓂᖓ 3(3) "ᑭᓱᑐᐃᓐᓇᕐᒧᑦ 
ᐃᓕᖓᔪᑦ ᐊᑲᐅᒋᔭᖓ 
ᑲᒥᓴᓇᐅᑉ ᐊᑐᕐᑕᐅᓗᓂ"  

"ᑭᓱᑐᐃᓐᓇᖅ 
ᐊᑲᐅᓂᕐᐹᖑᓇᓱᕆᔭᖓ 
ᑲᒥᓴᓇᐅᑉ"  
 

• ᐃᓚᑲᓐᓂᖓ 4(2); 
• ᐃᓚᖓ 6 

"ᑭᓇᑐᐃᓐᓇᖅ 
ᑎᒃᑯᐊᕐᑕᐅᔪᖅ 
ᑲᒥᓴᓇᒧᑦ"  

"ᖃᐅᔨᕐᑎᒧᑦ 
ᐅᖃᐅᔨᒋᐊᕐᑎ"  

• ᑖᓐᓇ ᐃᓚᑲᓐᓂᖓᓃᑦᑐᖅ 
5(1) ᑭᖑᓂᑦᓯᐊᖓᒍᑦ (a)  

"ᑐᓂᓯᖃᑕᕐᓗᓂ 
ᑲᒥᓴᓇᒧᑦ ᐅᕙᓘᓐᓃᑦ 
ᑎᒃᑯᐊᕐᑕᐅᓯᒪᔪᒧᑦ 
ᑲᒥᓴᓇᒧᑦ"  

"ᑐᓂᓯᖃᑕᕐᓗᓂ 
ᒥᓂᔅᑕᒧᑦ ᐅᕙᓘᓐᓃᑦ 
ᖃᐅᔨᓴᕐᑎᒥᒃ 
ᐅᖃᐅᔨᒋᐊᕐᒧᑦ"  

• ᐃᓚᑲᓐᓂᖓ 5(2) "ᐊᑲᐅᒋᒃᐸᒍ" "ᐊᑲᐅᒋᔭᖓ ᐊᑐᕐᓗᒍ" 
 
 
 
 
 
 
 
 
 
  
 

 
ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

